
及俾火燒去咯，呢個鄉下公想呢條法雖係好，有一日就靜靜
擰唨個錠黃金，去到遠遠搵一笪地方𭢁妥，番到嚟個心仍然
唔安樂，就時不時走去睇個笪地方，咁日久之後的人見得呢
個鄉下公，時不時去睇個笪地方咁出奇，有一晚個鄉下公瞓
唨，就走去將個笪地嚟掘開，原來有一大錠黃金喺處，就𢴕
唨錠黃金走唨去，第朝呢個鄉下公走到嚟，睇見個笪地掘爛
嘥，搵個錠黃金又唔見唨，就一路大喊番嚟到屋𨀣，由咁起
就無時都唔爲個錠黃金嚟喊，後來有一個就對佢話，我睇世
間上無一個人蠢得過你，你個錠雖然係黃金，但係你將佢嚟
埋唨落地，橫惦你都唔用到佢，你而家走去執番一嚿石頭，
埋番落去個笪地處咯，咁又有乜分別呢？

呢段故事敎訓我哋人，若果有餘閒錢，就要𢴕出嚟賑濟吓
窮人，切不好將的錢嚟囚死嘥，呢的係一個最笨嘅人喇。

